
КОМИ РЕСПУБЛИКАЛӦН ОЛАНПАС

2015 во вылӧ Коми Республикаын  шоныд энергия (вынйӧр) вылӧ кокньӧдӧм тарифъяс да ваӧн могмӧдан да ва нуӧдан юкӧнын кокньӧдӧм тарифъяс йылысь
Примитӧма Коми Республикаса 

Каналан Сӧветӧн



         2014 вося вӧльгым тӧлысь 27 лунӧ
1 статья. Урчитны, мый олысь йӧз да тайӧ Оланпаслӧн 6 статьяын накӧд ӧткодялӧм индӧм вӧдитчысьяс категориялӧн, кодъяс видзӧны шоныд энергиясӧ (вынйӧрсӧ) коммунальнӧй да бытӧвӧй коланлун вылӧ сиктса олан пунктъясын либӧ кар кодь посёлокъясын да кодъяс оз вӧдитчыны сыӧн коммерческӧй (уджсикас серти) уджын Коми Республика мутасын, эм шоныд энергия (вынйӧр) серти кокньӧдӧм тариф вылӧ инӧд, кор Коми Республикаса Веськӧдлан котырӧн уполномочитӧм олӧмӧ пӧртысь власьт органӧн (водзӧ – уполномочитӧм орган) вынсьӧдӧм тарифыс татшӧм лыдпасъясысь ыджыдджык:
2015 вося тӧвшӧр тӧлысь 1 лунсянь 2015 вося лӧддза-номъя тӧлысь 30 лунӧдз - 1 Гкал-ысь 3022,87 шайт СДВ учётӧ босьтӧмӧн;

2015 вося сора тӧлысь 1 лунсянь 2015 вося ӧшым тӧлысь 31 лунӧдз - 1 Гкал-ысь 3 225,40 шайт СДВ учётӧ босьтӧмӧн.
2 статья. Урчитны, мый шоныд энергияӧн (вынйӧрӧн) вӧдитчысьяслӧн, сэтшӧм олысьясысь да тайӧ Оланпаслӧн 6 статьяын накӧд ӧткодялӧм индӧм вӧдитчысьяс категорияысь кындзи, кодъяс видзӧны шоныд энергиясӧ (вынйӧрсӧ) сиктса олан пунктъясын да (либӧ) кар кодь посёлокъясын Коми Республика мутасын, эм шоныд энергия (вынйӧр) серти кокньӧдӧм тариф вылӧ инӧд, кор уполномочитӧм органӧн вынсьӧдӧм тарифыс 1 Гкал-ысь 3026,85 шайтысь ыджыдджык СДВ учётӧ босьттӧг.

3 статья. Урчитны, мый олысь йӧз да тайӧ Оланпаслӧн 6 статьяын накӧд ӧткодялӧм индӧм вӧдитчысьяс категориялӧн, кодъяс видзӧны юан ва  коммунальнӧй да бытӧвӧй коланлун вылӧ сиктса олан пунктъясын либӧ кар кодь посёлокъясын да кодъяс оз вӧдитчыны сыӧн коммерческӧй (уджсикас серти) уджын Коми Республика мутасын, эм юан ва (юан ваӧн могмӧдӧм) серти кокньӧдӧм тариф вылӧ инӧд, кор уполномочитӧм органӧн вынсьӧдӧм тарифыс 2015 вося сора тӧлысь 1 лунсянь 2015 вося ӧшым тӧлысь 31 лунӧдз куб.метрысь 60,62 шайтысь ыджыдджык СДВ учётӧ босьтӧмӧн.

4 статья. Урчитны, мый олысь йӧз да тайӧ Оланпаслӧн 6 статьяын накӧд ӧткодялӧм индӧм вӧдитчысьяс категориялӧн, кодъяслы отсалӧны ва коммунальнӧй да бытӧвӧй коланлун вылӧ сиктса олан пунктъясын либӧ кар кодь посёлокъясын нуӧдӧмын да кодъяс оз вӧдитчыны сыӧн коммерческӧй (уджсикас серти) уджын Коми Республика мутасын, эм ва нуӧдӧм серти кокньӧдӧм тариф вылӧ инӧд, кор уполномочитӧм органӧн вынсьӧдӧм тарифыс 2015 вося сора тӧлысь 1 лунсянь 2015 вося ӧшым тӧлысь 31 лунӧдз куб.метрысь 68,96 шайтысь ыджыдджык СДВ учётӧ босьтӧмӧн.

5 статья. Урчитны, мый вӧдитчысьяслӧн, кодъяслӧн эм шоныд энергия (вынйӧр) да (либӧ) юан ва (юан ваӧн могмӧдӧм) серти кокньӧдӧм тариф вылӧ инӧд, эм пӧсь ва (пӧсь ваӧн могмӧдӧм) серти кокньӧдӧм тариф вылӧ инӧд, кутшӧмӧс артыштӧма шоныд энергия (вынйӧр) да (либӧ) юан ва (юан ваӧн могмӧдӧм) серти кокньӧдӧм тарифъяс отсӧгӧн.

6 статья. Олысьяскӧд ӧткодялӧм вӧдитчысь категорияяс лыдӧ пырӧны коммунальнӧй услугаяс олӧмӧ пӧртысьяс (оланін кутысьяслӧн котыръяс, оланін стрӧитан, оланін серти да мукӧд торъя потребительскӧй кооперативъяс либӧ веськӧдлан организацияяс), кӧртымӧ сетысьяс (либӧ наӧн уполномочитӧм йӧз), кодъяс сетӧны гражданалы Россия Федерацияса  оланін кузя оланпастэчас серти олан жыръяс, кырымалӧны шоныдӧн да шоныд ваӧн могмӧдысь организацияясӧд да шоныд ва сетысь, кӧдзыд ва сетысь да (либӧ) ва нуӧдысь организацияяскӧд лӧсялӧмӧн шоныдӧн, шоныд ваӧн, кӧдзыд ваӧн могмӧдӧм да (либӧ) ва нуӧдӧм йылысь сёрнитчӧмъяс олысьяслы лӧсялана коммунальнӧй услугаяс сетӧм могысь.
7 статья. Шоныд энергия (вынйӧр) вылӧ, юан ва (юан ваӧн могмӧдӧм) вылӧ, пӧсь ва (пӧсь ваӧн могмӧдӧм) вылӧ, да ва нуӧдӧм вылӧ кокньӧдӧм тарифӧн вӧдитчӧм вӧсна шоныд сетысь организацияяслы да шоныд ва сетысь, кӧдзыд ва сетысь да (либӧ) ва нуӧдысь организацияяслы воштӧм чӧжӧсъяссӧ компенсируйтӧны 2015 во вылӧ Коми Республикаса республиканскӧй сьӧмкудйын урчитӧм сьӧм тшӧт весьтӧ лӧсялана организацияяслӧн тшӧтъяс вылӧ Коми Республикаса республиканскӧй сьӧмкудйысь сьӧм вуджӧдӧмӧн.
8 статья. Лыддьыны вынтӧмӧн:
1) «2014 во вылӧ Коми Республикаын шоныд энергия (вынйӧр) вылӧ кокньӧдӧм тарифъяс йылысь да «2013 во вылӧ Коми Республикаын шоныд энергия (вынйӧр) вылӧ кокньӧдӧм тарифъяс йылысь» Коми Республикаса Оланпаслӧн 2 статьяӧ вежсьӧм пыртӧм йылысь» 2013 во вӧльгым тӧлысь 28  лунся 103 №-а Коми Республикалысь Оланпас (Коми Республикаса канму власьт органъяслӧн индӧд-тшӧктӧмъяс, 2013, 37 №, 684 ст.);

2) «2014 во вылӧ Коми Республикаын шоныд энергия (вынйӧр) вылӧ кокньӧдӧм тарифъяс йылысь да «2013 во вылӧ Коми Республикаын шоныд энергия (вынйӧр) вылӧ кокньӧдӧм тарифъяс йылысь» Коми Республикаса Оланпаслӧн 2 статьяӧ вежсьӧм пыртӧм йылысь»  Коми Республикаса Оланпасӧ вежсьӧмъяс пыртӧм йылысь» 2013 во ӧшым тӧлысь 20 лунся 131-РЗ №-а Коми Республикалысь Оланпас (Коми Республикаса канму власьт органъяслӧн индӧд-тшӧктӧмъяс, 2013, 41 №, 787 ст.);

3) «2014 во вылӧ Коми Республикаын шоныд энергия (вынйӧр) вылӧ кокньӧдӧм тарифъяс йылысь да «2013 во вылӧ Коми Республикаын шоныд энергия (вынйӧр) вылӧ кокньӧдӧм тарифъяс йылысь» Коми Республикаса Оланпаслӧн 2 статьяӧ вежсьӧм пыртӧм йылысь»  Коми Республикаса Оланпаслӧн 4 статьяӧ вежсьӧм пыртӧм йылысь» 2014 во косму тӧлысь 28 лунся 26-РЗ №-а Коми Республикалысь Оланпас (Коми Республикаса канму власьт органъяслӧн индӧд-тшӧктӧмъяс, 2014, 13 №, 197 ст.).

9 статья. Тайӧ Оланпас вынсялӧ 2015 вося тӧвшӧр тӧлысь 1 лунсянь.
Коми Республикаса Веськӧдлан котырлы примитны тайӧ Оланпассӧ олӧмӧ пӧртан нормативнӧй инӧда актъяс.

Коми Республикаса Юралысь

2014 вося ӧшым тӧлысь 2 лун

